
Søknad om støtte til gjennomføring av fiskefestival på Stamnes 2022. 

 

På vegne av Stamnes bygdalag  søkjer me om 75 000 kr støtte til festivalen. 

 

Fiskafestivalen på Stamnes har lange tradisjonar og har vore arrangert siste helga i juli snart 

50 år. Det har vore eit samarbeid mellom fleire lokale organisasjonar der me prøvar å vise 

Stamnes frå si beste side. Den har vore godt besøkt med kjekke aktivitetar for folk i alle 

aldrar. Slik har dette vore eit viktig bidrag til å samle bygda og gje innbyggarane med 

tilreisande gode opplevelsar. For organisasjonane er dette eit viktig bidrag til å halda på 

dugnadsånda og økonomisk gevinst til å drifte vidare. 

For å konkurrere med alle andre aktivitetar i samfunnet har me utvida og måtte satsa litt 

ekstra for kvart år. For 2022 var det kjende artistar i aksjon og det kostar store beløp.        

Pga pandemien var dei allereie booka i 2019 og utsett til dette året.  

Det kom i vår fram at det var planlagt ein ny festival i kommunen. Det synte seg at denne 

var planlagt til same helga som fiskefestivalen. Ein tok straks kontakt fordi dette ikkje var 

bra, og prøvde å få dei til å flytte dato. Det lukkast me ikkje med. Prøvde så me Vaksdal 

kommune om ikkje dei hadde våre faste datoar i sine kallendarar, og søkte om at dei ikkje 

måtte ha to festivalar same helga. Her fekk ein til svar at dette var bra saker og dei ynskte 

alle lykke til. Men, Vaksdal Kommune er ikkje stor nok for to festivalar same helga! 

 

 

 



For oss er dette omtrent som om vintertreffet på Vaksdal bli arrangert samstundes med 

Daledagane. Då hadde vorte vertfall nokon sagt frå og gjort noko med det.  

Me tykkjer det er bra at det kjem nye arrangement i Kommunen, og er imponert over kva 

dei har laga til. All æra til dei. Men når dette skjer same helga vil begge partar tapa.  

For oss gav festivalen mykje mindre overskot enn det som me hadde håpa. Det er normalt 

viktig bidrag til å klara å halda unna utgiftene. Søknads summen er same som andre i 

kommunen har fått for tilsvarande arrangement. Ein gjer merksam på at me driv dette med 

frivillige organisasjonar på dugnad og mens andre aktørar driv sine for å tena pengar. 

Me har fokus på sosiale aktivitetar for folk i alle aldrar, og gjer alt me kan for bygda vår.      

Då håpar me at Vaksdal kommune støttar oss slik at me kan ha denne festivalen inn i 

framtida. Dette er viktig for bygdene sin eksistens.  

 

 

Mvh 

Geir Magne Gammersvik  

For styret

 

 



 

 

 



 

 

 



 


